
Eshté hera e paré qé po nis njé parathénie, duke pasur
kaq pak gjéra pér té théné. Pjesa mé e madhe e tyre kané té
béjné me até se si ndihem. Po mbani né duar njé libér, me
té cilin isha, jam dhe do té jem... e dashuruar plotésisht.
K ur po e shkruaja, pérjetova ¢aste shumé té bukura
dhe kur mé duhej ta ndérprisja, ndieja se mé mungonte.
Shumé net nuk mund té flija, kompjuteri mé térhiqte si
magnet, personazhet mé ftonin t€ plotésoja rrjedhén e
jetés sé tyre. Dhe uné shkruaja vazhdimisht...

As nuk e kuptova se si e mbarova, por atéheré erdhi
dhe momenti mé i véshtiré.

Magjia e tij vazhdonte té mé mbante akoma té
lidhur me té. Kaloi vera dhe uné akoma isha né
shogériné e Klelias sime, né rrugicat e Korfuzit, duke
e shogéruar né udhétimet e shpirtit té saj, e joshur nga
émbélsia g€ mé la njohja me té.

5



E di qé do pyesni veten se si mé lindi ideja pér
té shkruar kété libér, cili ishte shkaku. Uné e them
gjithmoné, se kur shkruan pér njeréz, duhet, para
sé gjithash, t’i dégjosh dhe t’i kuptosh, té ndiesh
dhimbjen e tyre dhe té pranosh zgjedhjet e tyre pa i
dénuar nése ato nuk ishin né lartésiné e pritshmérive
té tua. Uné dégjova dikur njé Niqifor... njé burré g€,
megjithése ishte i martuar, lejoi té€ hynte né jetén e tij
njé dashuri ilegale, njé grua tjetér, dhe me vetédije u
tall me té€. Dhe ju do mé thoni: njé histori e zakonshme.
Por, ndérkohé, kjo histori mé dha shtysén, ishte
flaka qé ndezi fitilin e frymézimit. Kété histori e béra
libér dhe hodha drité jo mbi burrin gé tradhtoi... por
mbi até, vajzén - personin e treté qé tradhtoi dhe u
tradhtua shumé ashpér, g€ iu desh té paguante koston
e veprimeve té veta pér gabimet e kryera nga ajo veté,
duke shkatérruar jo vetém jetén e saj, por dhe té atyre
gé e donin me t€ vértete.

Nuk e di se ¢’emocione do té shkaktojé te ju libri
im. Shpresoj dhe uroj qé ta dashuroni njésoj si uné...

Libri i kushtohet... Niqiforit, té panjohurit prej
jush Niqifor, i cili né peréndim té jetés sé tij mé
besoi historiné e vet, sé bashku me dhimbjen gé ajo
shkaktoi. Le té mé falé qé nuk shkrova pér té, por pér
até tjetrén... pér Klelian e tij...

Lena Manda



Talis ..

<>%uani i gurté, g€ ndodhej né hyrje té portit té
vogél po e priste ashtu si ¢do dité, dhe ajo
e ktheu timonin e varkés né drejtim té tij. Tri dité,
zemérimi i detit nuk e kishte 1éné gé t'i afrohej, tri dité
kishte pritur me padurim g€ dallgét té ulnin térbimin e
tyre. I shihte dallgét se si u suleshin shkémbinjve gjithé
inat, megjithése e dinin g€ do té shkérmogqeshin né
cepat e tyre té mprehté. Interesimi i tyre pérqendrohej
te kéto brigje té thepisura dhe copétimi i bregut ishte
krijimtaria e vetme e tyre, ishte njé vepér arti vetém
e tyre.

Ktheu kokén dhe véshtroi shtépiné e saj, sé cilés
po i largohej gjithnjé e mé shumé. Ajo ndodhej né
pjesén e mbyllur té portit, e mbushur me gjelbérim,
e ménjanuar... ashtu si¢ ishte dhe ajo veté. Portreti i
burrit qé géndronte né breg ishte i njohur pér t€, dhe

prandaj i buzéqeshi. Edhe gé aty ku ishte mund té
dallonte qarté ankthin e tij, qé do té zgjaste deri né
castin kur do ta ndihmonte pér té lidhur varkeén e saj,
e pastaj do ta drejtonte pér né kuzhinén e qeté, aty
ku Evgjenia, gruaja e tij, do t'i pérgatiste cokollatén
e ngrohté, té servirur si zakonisht né kupén e saj té
preferuar, bashké me njé pérkédhelje té buté né floke,
ashtu si atéheré kur ishte fémijé.

Evgjenia zbriti me mundim shkallét qé t€ ¢onin pér
né det dhe shkeli né rérén e lagur, e cila ia lehtésoi
paksa dhimbjen e kémbéve. “E marrté e mira! U
plaka mé duket!” - mendoi dhe iu afrua burrit té saj.
Ai akoma i kishte syté té ngulur tek ajo varké e vogél
gé cante detin me shpejtési.

- Spiro, ¢’po bén kétu? - e pyeti ajo, megjithése e
dinte pérgjigjen.

- Iku... Prapé te luani po shkon..., - u pérgjigj ai pa
ilarguar syté nga deti.

- Epo, ka kaq dité qé éshté mbyllur brenda nga
koha e keqe...Nuk e prisje gé sot, me kété kohé kaq té
bukur, té ikte?

- C’éshté kjo g€ bén? A mund té€ me thuash, cfaré bén
c¢do dité atje tej? Ka mésuar pérmendésh ¢do shkémb
té copétuar, ¢do lékundje té detit, cdo shpellé...

- Pérderisa gjithé verén Korfuzi mbushet me turisté,
nuk e kupton g€ ajo vetém né dimeér e shijon? Nuk e
sheh vajzén toné se si vrenjtet né fytyré sa heré sheh
anijet turistike qé i pushtojné detin? Klelia vuan kur
ishulli mbushet me njeréz... Lére ta shijojé tani! Nuk
éshté ftohté dhe nuk fryn eré! Spiro, eja té shkojmé
brenda, jashté ka lagéshtiré dhe ne nuk jemi mé té rinj...

E kapi pér krahu dhe kur e kuptoi se i shoqi nuk po
e ndigte ushtroi mé shumeé forcg, derisa ai iu bind. Po
i afrohej té€ shtatédhjetave, edhe e shogja gjithashtu...

Njézet vjec ishin qé té dy kur u punésuan nga
babai i Klelias, Rikardo Agapinos. Gruaja e tij, Lugcia,
ishte shtatzéné dhe u nevojitej ndihmé. Evgjenia dhe
Spiro ishin té fejuar dhe menduan se duke filluar njé
puné té tillé do t€ mund té€ zgjidhnin problemet e tyre
ekonomike, dhe késhtu u vendosén né vilén luksoze
té Agapinos, brenda né qytetin e Korfuzit, njé shtépi
e stérmadhe, dritaret e sé cilés shihnin nga gjiri i
Garicés, nga ku té zotét e saj sa zgjoheshin shikonin
detin. Personeli i shérbimit ishte sa njé ushtri e tére,
por Evgjenia, té cilén zonja e shtépisé e vecoi nga
gjithé té tjerat, u vu menjéheré né shérbim té zonjés
delikate. Ndérsa Spiro merrej me kopshtin, megenése
lulet ishin dobésia e tij. U fliste, kujdesej pér to dhe,
pas pak kohe ndryshimi ishte i dukshém. Tréndafilat
treguan menjéheré mirénjohje pér kopshtarin e ri dhe
lulézuan me gjalléri duke shpérndaré né atmosferé
aromén e tyre dhe duke kénaqur késhtu si té zotét e
shtépisé ashtu edhe mysafirét e tyre. Asnjéri nuk dinte
se ¢faré bénte Spiro né kopsht, por ndérkohé rezultatet
ishin té jashtézakonshme dhe i zoti i tij g€ n€ momentet
e para i béri Spiros njé dhuraté té madhe.

Asnjéri nuk e priste gé Lucia té ikte nga kjo boté
duke lindur foshnjén e saj. E vetmja gjé qé mundi
té thoshte ishte emri i foshnjés, Klelia. T€ gjithé u
cuditén, pérvec Evgjenisé. Vetém ajo e dinte se sa e
adhuronte zonja e saj shkrimtarin Ksenopulos dhe se
romanin e tij Dalje né sipérfage ajo e mbante te koka
e krevatit. E kishte mésuar pérmendésh, por e lexonte

dhe e rilexonte. Shpesh i thoshte edhe asaj qé t’ia
lexonte. Momentin kur personazhi i romanit, Pavllo,
binte nga shkémbi, né pérpjekje pér té shkulur lulet
e pér t'ia hedhur ato Klelias, e cila kishte preferuar
véllain e tij, ishte pjesa e saj e preferuar, dhe zonja e
ndjeshme gante sa heré g€ ajo ia lexonte. Késhtu, emri
qé iu vu foshnjés ishte Klelia dhe asnjéri nuk guxoi té
kundérshtonte porosiné e mamasé né prag té vdekjes.

Agapinos né momentin kur humbi gruan e tij,
ndjeu t’i rréshqiste toka nén kémbé. E dashuronte
shumé, qé kur kishte filluar té mbante mend veten
e tij. Prindérit e tyre ishin miq dhe lidhja e tyre nuk
cuditi askénd. N€ qytet, té gjithéve u kishte réné né sy
dashuria e zjarrteé e djaloshit Rikardo. Zéra thoshin se
ai nuk njohu asnjé grua tjetér para se ta bénte té€ vetén
bukuroshen Lucie. Bile, shokét talleshin me té, pasi
ai nuk i shogéronte né défrimet e tyre té€ shfrenuara,
por priste gé té kalonin vitet e ta bénte té vetén gruan
e jetés sé tij. U largua nga Korfuzi pa déshirén e tij,
pasi i duhej té shkonte né Athiné, té studionte pér
avokati, pér té vazhduar né kété ményré traditén e
familjes s€ tij, e mé pas t€ merrte pérsipér biznesin
familjar, dhe u kthye né ishull pa vonesa té tepérta. U
fejuan para se té hynte né radhét e ushtrisé dhe sapo
u lirua, u martuan. Pér vite té€ téra lidhja e tyre nuk
rezultoi me ndonjé trashégimtar. Shéndeti i dobét i
Lucies ndikoi gé ajo té abortonte disa her€. Rikardo
ia béri té qarté se nuk donte fémijé, né ményre gé ajo
t€ mos rrezikonte mé, por Lugia pérpiqgej ta bindte gé
té provonin pérseéri, derisa lindi Klelia... duke paguar
néna e vet me jetén e saj.

Klelia e shoi motorin e varkés dhe ngriti véshtrimin
lart. Véshtrimi i saj ndeshi me véshtrimin e luanit. Ai

shkémb, i cili prej njé hugqi té natyreés, kishte pamjen
e prijésit té mbretérisé sé€ kafshéve, sodiste detin
kryelarté, a thua se po priste dicka, a thua se béhej fjalé
pér njé céshtje jeté a vdekje e ai duhej ta dallonte i pari.
Pamja poshteé syve té tij ishte pak e zbehté, por Klelia
arrinte té dallonte gojén me dhémbét e mprehté e té
zhveshur, g€ ishin té gatshme té pérballonin rrezikun
gé do té vinte nga deti. Natyra ishte kujdesur edhe pér
krifén e tij té€ pasur, duke i ofruar shkurre t€ egra qé
mbéshtillnin kokén e gurté.

E ktheu edhe ajo véshtrimin drejt kaltérsisé
pérreth saj. Deti bashkohej me qiellin, dielli ishte i
zbehté dhe lindte hije té cuditshme, njéra nga té cilat
ngjante si njé sirené g€ notonte poshté sipérfages. Ajo
uronte g€ pérrallat e Evgjenisé té ishin té vérteta, qé
neé thellési té detit, té cilin ajo e donte aq shumeé, té
ekzistonin sirena. Sirenat, ato krijesa té kadifenjta
gé mbartnin né vete dijet e shekujve, qé dinin pér
njerézit gjithcka, megjithése nuk kishin jetuar
asnjéheré né mes tyre. Cfaré do t’i thoshin vallé né
até moment? Do ta akuzonin pér gabimet e saj? Apo
do ta ngushéllonin pér até se dashuria nuk iu dha si
dhuraté por si mallkim?

Ndoshta do t€ mund t’i tregonin se, kur jeta e saj
mori drejtimin e gabuar, kush ishte faji i saj dhe pse
asnjéheré nuk ishte njésoj me shoget e moshés sé vet.
Tani né moshén dyzetegjashtévjecare do té donte té
dinte... Ndoshta kishte ardhur momenti t€ mésonte se
si kishte arritur té shpérndante né thellési t€ detit kaq
shumé dashuri, kaq dhimbje, kaq sakrifica... Ndoshta
ndonjé sirené kishte hasur me t€ gjitha ato q€ ajo kishte
hedhur né det dhe do t€ mund t’i jepte pérgjigjet, té

cilat ajo po i kérkonte prej kaq e kaq vitesh. A s’ishte
izoluar pér kété arsye né kété skaj té Korfuzit?

I hodhi pérséri njé véshtrim shtépisé sé saj. Edhe
shtépia i ngjasonte me njé luan. Ashtu e ngulur si pyké
mbi njé shkémb, e pakapércyeshme, e padallueshme
nga syté kureshtaré, me detin para saj, ajo ngjante si
njé dritare drejt pafundésisé, asaj pafundésie qé ajo
aq shumé e adhuronte. Kishte momente g€ donte té
béhej njésh me té... momente g€ mendonte t€ merrte
varkén e saj e té dilte né det té hapur, té zhytej né até
mister blu té errét qé e térhigte si magnet. Nuk e béri
asnjéhereé.

Evgjenia hodhi njé véshtrim nga dritarja dhe
pa varkén e vogél qé s’kishte 1évizur nga vendi.
Pér njé grua té moshés sé saj mund té€ mburrej se
kishte shikimin e njé fémije. Klelia kishte ndaluar
né vendin e saj té preferuar. Mund ta pérfytyronte
tek admironte e mahnitur luanin e Paleokastricés...
até shkémb...

- Mund t€ mé thuash, se c¢faré po bén tani? - e pyeti
Spiro duke ndjekur véshtrimin e saj

- Po flet me sirenat! - iu pérgjigj gruaja e tij.

- Ti e ke fajin! Ti dhe pérrallat me t€ cilat i mbushje
kokén kur ishte e vogél! - e akuzoi Spiro dhe piu me
zhurme njé gllénjké nga kafja e tij.

- Kapu edhe me mua tani! Mallkuar qofté ai!
Mallkuar qofté ora kur shkeli né kété vend! Mallkuar
qofté edhe ora kur Klelia e takoi! Ajo, Klelia, vajza e
vetme e Agapinos, t€ jetojé si eremite! - tha Evgjenia
me ton té€ ashpér.

- Vallé ku té jeté...?

- Nuk dua t’ia pérmendésh as emrin!

- Prit, moj grua, se nuk té pyeta pér até? Tjetér gjé
mé kaloi ndér mend... pér tjetér krijesé e pyeta veten...

- Até duhet ta harrosh fare-fare! Si té erdhi tani?

- Sa mé shumé kalon koha, aq mé shumé mé
kujtohet...

- I mjeri ti, mé duket se u plake! Mos i kujto kéto
gjéra! Kurre!

- Pse... ajo c¢faré po bén? Pse kujton se po flet me
sirenat si e cmendur? Pse u fsheh nga té gjithé, edhe
nga vete jeta?

- Spiro, kjo nuk éshté puna joné!

- Nuk éshté puna joné?! E ke fjalén pér ne qé e
rritém si fémijén toné qé s’na dhuroi Zoti? E ké tjetér
ka ajo? Edhe nése Pavllo...

- C’té gjeti sot? Vetém té kaluarén do kujtosh?
Pavllo iku! TIku nga syté kémbét!

- Dhe s’i jep té drejté?

-Jo...

Vdekja e Lucies e ndryshoi brenda njé nate jetén
e Agapinos. Ai u mbyll né vetvete dhe né dhomat
e erréta. Muajt u béné vite dhe ai dilte nga shtépia
vetém pér té shkuar né zyrén e tij, derisa edhe kété e
bénte vetém kur ishte e nevojshme. Vajzén e tij, g€ sa
meé shume rritej aqg mé shumeé i ngjante nénés sé saj,
e shihte rrallé. Syt€ e saj, qé kishin té njéjtén ngjyre
té rrall€ si syté e gruas s€ tij, gri t€ ndritshme e me
reflekse jeshile gati t€ padukshme, i nguleshin si thiké
né plageén e tij. Flokét e zinj t€ Lugies, g€ ¢cmendej t'i
shihte té léshuara prané tij, tashmé zbukuronin si
kuroré edhe kokén e vajzés sé tyre dhe ai nuk duronte

dot té shihte shkélgimin e tyre. I dukej sikur kjo kopje
kishte thithur frymén e origjinalit, t€ atij origjinali pa té
cilin ai nuk mund té vazhdonte t€ jetonte. Ishte njésoj
sikur t’ia kishte marré atij frymémarrjen.

Rikardo Agapinos po vyshkej. Kur ishte vetém
dyzet e pesé vjec dukej si plak. I doli kurrizi, syté
humbén shkélgimin e tyre, flokét iu zbardhén, buzét
iu mblodhén, dhe miqté iu larguan pa déshirén e
tyre. Ata u treguan té gatshém pér ta ndihmuar,
por ai kundérshtoi. U trembén nga reagimi i tij né
momentin kur i thané té rimartohej, qé vajza e tij
té kishte njé néné. U bé si bishé dhe i pérzuri nga
shtépia me té keq. Nuk pranoi té shihte mé asnjérin
prej tyre, mendonte se ata fyen kujtimin e saj. Njé
naté shkuli me duart e tij té gjithé tréndafilat. Me ato
duar té gjakosura i tmerroi Spiron dhe Evgjeniné, té
cilét u kujdesén pér t'ia mjekuar. Ata ishin té vetmit
gé guxonin t’i afroheshin, dhe vecanérisht Evgjenia,
e cila kishte gené njeriu mé i dashur pér Lucien. Né
duart e saj fjeti até naté, pasi qau si fémijé né prehrin
e saj. Né té vetmin prehér qé njohu edhe Klelia.
Pérkédheljet e Evgjenisé, ato kishte vogélushja né
vend té pérkédheljeve té€ mamasé sé saj. Né duart
e saj u rrit, ajo dégjoi belbézimet e para dhe fjalét
e ngatérruara, asaj i rrihte zemra kur hodhi hapat
e paré, dhe ishte po kjo grua besnike qé kur ishte e
sémuré i rrinte te koka derisa t’i binte temperatura.
Nén hijen e saj shkelte gjaté gjithé viteve...

Klelia e kuptoi menjéheré ndryshimin e motit.
Syté e saj, kur ndeshén me reté ngjyré plumbi, thjesht
vetém sa ia vértetuan kété gjé. Pas disa minutash do té
fillonte furtuna. Deti ishte errésuar dhe hija e sirenés
humbi. Sikur ta kishte kuptuar edhe ajo g€ po fillonte
furtuna dhe u nxitua té gjendej né€ getésiné e thellésisé.
Filluan dallgé t€ vogla e té shkumézuara dhe varka filloi
té 1ékundet. Me duar té sigurta ajo ndezi motorin dhe
ktheu timonin pér nga toka. E dinte se Spiro do té ishte
né breg té detit duke e pritur. Derisa t€ mbérrinte ajo,
mund té fillonte stuhia dhe do lagej i shkreti. Pikat e
para e lagén kur po shkelte né pjesén prej cimentoje
té molit t€ vogél.

- Miré gé arrite né kohé, zonjé! - i tha i moshuari
dhe me véshtrimin e tij e qortoi me té buté, ndérkohé
qé duart e stérvitura po siguronin varkén e vogél.

Né vend té pérgjigjes sé Klelias, u dégjua njé
bubullimé. U larguan duke vrapuar dhe u futén né
shtépi. Evgjenia u afrua menjéhereé.

- Ah, ¢’té béj me ju té dy! - ngriti zérin. - Do merrni
ndonjé té ftohté! Zonja ime, shko shpejt ndérrohu qé
té mos ftohesh! Edhe ti plak i cmendur... Se pastaj do
mé duhet té té férkoj prapé me vajguri!

- HE moj grua, edhe ti me sherret e tua! As tri pika
nuk na rané!

Nuk arriti té mbaronte fjalén dhe njé bubullimé e
forté tundi shtépiné.

Evgjenia lutej duke béré kryqin. “Peréndia vénté
dorén e saj! Sot do pérmbyset dynjaja!” - péshpériste.

Klelia shkémbeu me Spiron njé shikim konspirativ,
ashtu si atéheré kur ishte e vogél, dhe iku me vrap né
dhomeé qé té ndérrohej, se nése nuk e bénte, Evgjenia

mund ta ndiqte pas e ta vishte veté, sikur ajo té ishte
peseé vjeg...

Kur erdhi koha gé Klelia té shkonte né shkollé,
Spiro me Evgjeniné u veshén me rrobat mé té mira
dhe e shogéruan. Spiro ishte ai qé ia mbajti librat
pér heré té paré, kur po ktheheshin né dreké té dy sé
bashku. T€ gjithé u habitén se si Agapinos, g€ ishte aq
ipasur e dérgoi vajzén e tij né njé shkollé publike dhe
nuk menduan se kjo ishte rezultat i indiferentizmit
té tij total. Sa heré ishte pérpjekur Evgjenia t’i fliste,
ta bénte té interesohej e té merrte njé vendim pér
shkollén e vajzés sé tij, por ai e dégjonte me shikim té
zbrazét dhe pastaj largohej pa dhéné asnjé pérgjigje.
Atéheré Spiro mori iniciativén dhe e regjistroi te
shkolla mé e afért.

- Po si té marrim ne njé pérgjegjési té tille? - e kishte
pyetur veten Evgjenia.

- Po s’kemi kohé as t€ mendohemi! - i ishte
pérgjigjur i shoqi. - Zotéria késhtu si e ka nisur do ta
l1éré fare pa shkoll€ vajzén e tij. Kur béhet fjalé pér
vajzén e tij, as nuk flet e as nuk dégjon. Prit njéheré, té
shkojé vajza mé miré né klasé té paré, e pastaj shohim
e béjmeé.

Dhe késhtu Klelia u regjistrua né shkollén publike
meé té afért si té ishte fémija i Spiros dhe Evgjenisé
nga Kinopiasti, njé fshat afér Gasturit, dhe jo si vajza
e Rikardo Agapinos nga Korfuzi, me origjiné fisnike
dhe pasuri pérrallore...

Klelia u mbéshtoll me rrobédéshambrin e saj
té ngrohté dhe u afrua te dritarja. Stuhia kishte

shpérthyer me furi. Shiu rrihte detin si me kamxhik
dhe shkreptimat c¢anin qiellin. Dallgét, ashtu si
godisnin me forcé shkémbinjt€, po njésoj marshonin
edhe drejt bregut. Dielli s’dukej gjékundi. Ajo teshtiu
fort né té njéjtin moment kur njé rrufe i béri edhe
dritaret té gjémonin po aq fort. Kryqézoi duart né
gjoks dhe né té njéjtén kohé u ndérgjegjésua se sa
té zbrazéta ishin gjithmoné ato duar. Pér vite té téra
kéto duar ishin té zbrazéta. T€ zbrazéta nga dashuria,
té zbrazéta nga njé fémijé... Gjithmoné nuk i mbetej
asgjé, edhe atéheré kur mendonte se e kishte té gjithé
botén t€ sajén...

Ia kishte théné dikur atij dhe ai i kishte buzéqeshur,
ashtu si¢ bénte gjithmoné kur donte té ndérronte temé,
pak para se ta puthte, duke ditur se ishte e vetmja
ményré gé té harronte té€ gjitha ankesat e saj, gjithé
pyetjet gé i digjnin trurin. Kishte kaluar njé jeté qé
atéheré, por plaga dhembte akoma, mbetej e hapur.
Gabimet e saj qé krahasoheshin me shkémbinjté e
larté, i copétonin shpirtin. Koha nuk kishte sjellé
harresén. Pérkundrazi. Mbartte me vete dhimbjen, se
tashmé koha kishte ikur, ishte rrokullisur né ményré
té pakthyeshme, nuk ekzistonte asnjé mundési qé ta
ndryshonte, ta korrigjonte... Borxhe nga e kaluara... I
mbartte me vete... C’'réndési kishte nése u largua, nése
u varros né njeé skaj té asaj toke qé€ aq shumeé e donte...!
Jeta e saj ngjante me letra té grisura qé i fshihte né
xhepin e s3aj...

Mbéshteti ballin e saj né xham, duke u pérpjekur
qé té largonte prej andej rrudhat e kohés dhe té
dhimbjes. Kontakti me xhamin e ftohté e solli né
vete. Evgjenia do té ishte duke e pritur né kuzhing,

dhe natyrisht do té ishte shqetésuar. Gjithmoné
shqetésohej pér té. Qé atéheré kur Klelia kishte
filluar té mbante mend veten e saj, nga syté e
Evgjenisé buronte dashuri por edhe shqetésim.

Viti i paré i shkollés ishte si njé zbulim pér Klelian e
vogél. Mbi t€ gjitha zuri shumeé shokeé e shoge dhe kjo
e bénte té lumtur. Deri atéheré mund té kishte pasur
gjithnjé prané Evgjeniné dhe Spiron, qé i plotésonin
té gjitha déshirat, por ishte ndryshe té kishe shoké,
té cilét mund té vraponin me oré té téra pa u lodhur,
té cilét s’kishin friké se do i béhej pis apo do i grisej
pérparésja dhe qé bénin té njéjtat capkénllége si té
sajat, ndoshta dhe mé shumeé.

Evgjenia mérzitej] me té. Megjithése merrej
shumé me té duke i krehur flokét e saj té gjaté, ose
duke zgjedhur fjongot mé té bukura pér gérshetat e
saj, ajo kthehej gjithmoné pa to dhe me pérparésen
aq té zhubrosur, sa Evgjenisé i duhej shumé kohé
pér ta pastruar e hekurosur né ményré gé ajo té
shkonte ditén tjetér né shkollé ashtu si duhej té
shkonte njé vajzé e sérés sé€ saj. Por vajzés nuk i
bénin fare pérshtypje kéto gjéra. Ajo luante gjithé
gejf né orén e pushimit, por kur fillonte mésimi,
atéheré ndryshonte gjithcka. Kjo vajzé capkéne
ngulte syté te mésuesja dhe nuk i hiqte prej andej
derisa binte zilja. Si sfungjer i thithte dijet dhe
pyetjet qé bénte ishin té cuditshme pér njé fémijé
té moshés sé saj.

Shumeé shpejt filloi t’i lutej Evgjenisé qé té shkonte
te shtépia e ndonjérés prej shogeve gé té luanin dhe

me ndrojtje kérkoi leje qé té sillte dhe ajo shoge né
shtépiné e saj. Por kjo nuk mund té béhej pa lejen e
babait, késhtu Evgjenia u gjend para tij duke 1évizur
duart mekanikisht.

- Evgjeni, ¢faré do? - e pyeti me mundim Rikardo.

- Zotéri, e kam fjalén pér vajzén..., - filloi té fliste
me frikeé ajo. - Pér Klelian toné...

- Cfaré? Té kam théné té mos ma trullosésh kokén!
Béj ¢’té duash me té!

- Por zotéri, vajza tani shkon né shkoll€ dhe...

- Dhe ¢faré, t€ duhen para?

-Jo, jo... Por tani ka shoge dhe déshiron qé té vijné
kétu e t€ luajné sé bashku!

- Ku, kétu? Né shtépiné time? - Agapinos e pa i
inatosur.

Po té kishte qené pér veten e saj, Evgjenia do kishte
ikur me vrap, me até shikim té tijin, por ishte fjala pér
vogélushen dhe nuk...

- Zotéri, por shtépia éshté dhe e saj. Vajza éshté
shumé e vetmuar, nuk bén...Nuk té vjen keq...?
Pastaj, edhe zonja nuk do té donte njé jeté té tillé
pér vajzén e vetme! - fjalét e fundit i tha duke iu
marré fryma.

- Gruan time nuk dua ta ngatérrosh me kéto gjéra!
- bértiti Agapinos, ashtu si¢ priste edhe ajo qé té
ndodhte.

- Gruaja juaj, zotéri... por dhe mamaja e Klelias
soné... Pastaj, s’po té€ kérkoj ndonjé gjé té madhe...

- Do mé sjellé qurravecé qé do vrapojné e do
bértasin kétu brenda? Dua getésiné time!

- Té lutem... B€je pér mua! Kurré nuk té kam
kérkuar ndonjé nder qé kur kam ardhur t€ punoj kétu.

Pastaj ti rri gjithé kohén mbyllur. Uné do t'i mbaj
fémijét larg nga dera dhe nga dritaret e tua. As nuk
do e kuptosh g€ do t€ jené kétu, t€ betohem! Mos mé
thuaj jo, zotéri...

I hodhi asaj njé véshtrim té rrepté dhe pastaj u
mbeéshtet né dritare duke paré nga kopshti. Atje ishte
Spiro bashké me Klelian, duke u kujdesur pér lulet.
Agapinos po véshtronte té€ bijén, e cila ishte e gjaté dhe e
dobét, gjithé vémendja e saj ishte pérgendruar te 1évizjet
e kopshtarit, duke u pérpjekur ta imitonte até. Para
syve iu shfaq pérséri pamja e gruas sé tij. Ajo i donte
shumeé lulet, saqé disa heré i bénte duart pis me dhe,
dhe atéheré Spiro e qortonte me té buté, duke i théné
se njé zonjé e pasur nuk duhej t€ merrej me kéto gjéra.
Lucia geshte e gézuar dhe i pérgjigjej se pérderisa lulet
e saj té preferuara mbinin né dhe atéheré s’kishte asgjé
té€ kege nése ajo i bénte duart pis me dhe.

- Atéheré, zotéri? - e ndérpreu Evgjenia nga
éndérrimet.

- Le té vijné... Por ki kujdes, Evgjeni! Po dégjova
zhurma, do t’i pérzé nga shtépia menjéheré! - i tha ai
me ton té rrepté. - Dhe tani mé 1ér n€ getésiné time!

Nga gézimi i erdhi t'i puthte dorén, por nuk e béri.
Qé€ nga ajo mbrémje kur kishte qaré né prehrin e saj,
asnjéheré nuk la njeri qé ta prekte. Dhe Evgjenia
ndiente keqardhje, por mé shumeé donte vajzén e saj...
Klelian e saj...

Klelia zbriti né kuzhin€, por aroma e ¢okollatés sé
ngrohté e kishte béré pér vete g€ te shkallét.



